
Тақриз
ба автореферати рисолаи Шарифзода Бахтиёр дар мавзӯи «Таърихи 
пайдоиши алгебра ва саҳми ниёгони тоҷикон дар инкишофи он дар асрҳои 
миёна» барои дарёфти дараҷаи илмии номзади илмҳои таърих аз рӯи 
ихтисоси 07.00.10- Таърихи илм ва техника (таърихи математика) пешниҳод 
шудааст. - Бохтар. - 2021.

Таърихи ташаккул ва рушди илми тоҷик ба қаъри асрҳо расида 
таърихи хеле тулонӣ ва ғанӣ дорад. Аммо бисёр саҳифаҳои он ҳанӯз ба таври 
бояду шояд омӯхта нашуда, муҳаққиқони худро интизор аст. Аҳамият, 
арзиши илмӣ ва мубрамияти мавзӯи интихобкардаи унвонҷӯ Б.Шарифзода 
аз чанд ҷиҳат муайян мегардад:

аввалан, таҳқиқу омӯзиши таърихи илми тоҷик аз ҷумла, таърихи 
илми риёзиёт дар асрҳои миёна аҳамияти илмӣ, назариявӣ, маърифатӣ ва 
амалӣ дорад;

дуюм, пажӯҳиш ва баррасии таърихи илми тоҷик дар асрҳои миёна 
имконият медиҳад, ки таърихи ташаккул, рушд ва дастовардҳои он, аз ҷумла 
илми риёзиёт аз ҷиҳати илмӣ, воқеъбинона муайян ва мушаххас карда шавад;

сеюм, таҳлилу таҳқиқи таърихи пайдоиши илми риёзиёт ва саҳми 
донишмандони ин соҳа дар асрҳои миёна имконият медиҳад, ки дар бораи он 
баъзе хулосаву натиҷагирӣ намоем, таҳқиқотҳо ва таълифотҳои дар ин самт 
ба анҷом расидаро таҳлил намуда, самтҳои камтаҳқиқшударо муайян ва 
мушаххас намоем.

Ба муаллифи рисола муяссар гаштааст, ки дар асоси манбаъҳои 
гуногун- таълифоти донишмандони ватанию хориҷӣ, сарчашмаҳои таърихӣ 
пайдоиш, рушду такомули илми риёзиёт ва намояндагони машҳури онро дар 
асрҳои миёна мавриди таҳқиқу омӯзиш қарор диҳад. Муҳаққиқ мубрамият, 
мақсаду ҳадафи таҳқиқот, объект ва предмети таҳқиқот, ҳудуди хронологӣ ва 
ҷуғрофӣ, пойгоҳи сарчашмашиносӣ, аҳамияти назариявӣ ва амалии 
таҳқиқотро бо далелҳои боварибахш асоснок намояд.

Навоварӣ дар таҳқиқоти мазкур аз он иборат аст, ки бори нахуст дар 
таърихнигории таърихи илми тоҷик дар асоси сарчашмаҳои мӯътамад, 
таълифоти донишмандони маъруфи ин соҳа дар шакли таҳқиқоти ҷамъбастӣ 
(рисолаи номзадӣ) доир ба таърихи ташаккул ва рушди илми риёзӣ ва саҳми 
риёзидонҳои тоҷик дар инкишофи он дар асрҳои миёна маълумоти ҷолиб ва 
шавқовар диҳад. Ба сифати дастовардҳои илмӣ ва саҳми шахсии муаллиф дар 
пажӯҳиши мавзӯи мазкур чанд нуктаро метавон зикр намуд:
- дар рисола дар пояи сарчашмаву манбаъҳо ва таълифоти илмӣ 
манзараи таърихи пайдоиши илми риёзиёт ва саҳми риёзидонҳои 
асримиёнагӣ дар рушду нумуи он ба таври объективона, комплексӣ, 



бонизом ва пайванди мантиқӣ мавриди таҳлилу омӯзиш қарор 
гирифтааст;
- таҳлил, мушоҳида, натиҷагирӣ ва хулосабарории муаллифи рисола аз 
сатҳу дараҷаи омодагии касбӣ ва ворид будани муаллифи рисола ба 
мавзӯи тадқиқот, сарчашмаву маводи истифодашуда дарак медиҳад.

Дар асоси гуфтаҳои боло метавон чунин хулоса ва натиҷагирӣ 
намуд, ки рисолаи илмии унвонҷӯ Шарифзода Бахтиёр дар мавзӯи 
«Таърихи пайдоиши алгебра ва саҳми ниёгони тоҷикон дар инкишофи 
он дар асрҳои миёна» таҳқиқоти мустақилона ва аз лиҳози мантиқӣ ба 
анҷом расида буда, ба талабот ва меъёрҳои муқаррарнамудаи КОА 
назди Президенти Ҷумҳурии Тоҷикистон нисбат ба таълифи рисолаҳои 
номзадӣ ҷавобгӯ буда, муаллифи он сазовори дараҷаи номзади илмҳои 
таърих, аз рӯи ихтисоси 07.00.10- Таърихи илм ва техника мебошад.

